
    UNMIK                                                                                                                            IPVQ                                                            

Institucionet e përkohshme të vetqeverisjes

Privremene institucije samoupravljanja
PROVISIONAL INSTITUTIONS OF SELF-GOVERNMENT 
QEVERIA E KOSOVËS/ MINISTRIA E BUJQËSISË, PYLLTARISË DHE ZHVILLIMIT RURAL

VLADA KOSOVA/ MINISTARSTVO POLJOPRIVREDE, ŠUMARSTVA I RURALNOG RAZVOJA

GOVERNMENT OF KOSOVA/MINISTRY OF AGRICULTURE, FORESTRY AND RURAL DEVELOPMENT

Ministri i Ministrisë së Bujqësisë, Pylltarisë dhe Zhvillimit Rural, duke u bazuar në:

Rregulloren  e UNMIK-ut nr.2001/19 të datës 13 shtator 2001 Mbi Degën e Ekzekutivit të Institucioneve të Përkohshme të Vetëqeverisjes në Kosovë, neni 1.3 pika (d) dhe Rregulloren Nr.2005/15 për ndryshimin e Rregullores së UNMIK-ut Nr.2001/19 mbi Degën e Ekzekutivit të Institucioneve të Përkohshme të Vetëqeverisjes në Kosovë, nenet 4, 5,12 dhe  14 i Ligjit për Plehrat Artificiale Nr.2003/22

Miraton sa vijon;

UDHËZIM ADMINISTRATIV MA – NR. 10/2006

PËR CILËSINË E PLEHRAVE ARTIFICIALE

Neni 1

Qëllimi

Ky Udhëzim Administrativ i rregullon çështjet lidhur me cilësinë e plehrave artificiale, devijimet minimale të lejuara sipas deklaracioneve të prodhuesit, kushtet për furnizimin e tregut, dhe kushtet tjera lidhur me etiketimin, përmbajtjen e përshkrimit në etiket dhe regjistrimin e tyre.

Neni 2
Shprehjet e përdorura në këtë Udhëzim Administrativ kanë këto domethënie:

(1) lëndët ushqyese primare-nënkupton elementin e azotit, fosforit dhe kaliumit, të cilët janë përbërës të plehrave që përdoren si lëndë ushqyese të tretshme për rritje dhe zhvillim të bimëve.

(2) lëndët ushqyese sekondare-nënkupton përbërësit e materieve ushqyese të tretshme për rritje dhe zhvillim të bimëve siç janë: kalciumi, magnezi, natriumi dhe sulfuri. 

(3) mikro-lëndët ushqyese-nënkupton përbërësit tjerë të materieve ushqyese të tretshme për rritje dhe zhvillim të bimëve siç janë: bori, kobalti, bakri, hekuri, mangani, molibdeni dhe zinku, që janë esenciale për rritjen e bimëve në kuantitetet e që janë më pak të krahasueshme me ato të lëndëve ushqyese primare dhe sekondare.
(4) mikro lëndët ushqyese të kompozuara dhe të përbëra-nënkupton mikro lëndët ushqyese të kombinuara dhe të përbëra në të cilat janë të pranishme metalet në format e tyre të shënuara si produkt “I KOMPOZUAR ME” dhe “I PËRBËRË ME”

(5) mikro lëndë ushqyese e tërësishme-nënkupton mikro lëndën ushqyese që mbahet nga një përbërës i tërësishëm.

(6) variacion-nënkupton shmangien e lejuar të vlerës minimale të përmbajtjes së lëndëve ushqyese të tretshme për bimë nga vlera e deklaruar e saj bazuar në vlerat e përcaktuara me analiza laboratorike për plehrat artificiale.  

(7) vendosja në treg-nënkupton furnizimin me plehra, qoftë në kthim të pagesës apo pa pagesë, apo depozitim për çështje që kanë të bëjnë me furnizim të tregut me plehra artificiale. 

Neni 3

Përcaktimet e përmbajtjes së materieve ushqyese të tretshme

Përcaktimet e përmbajtjes së materies ushqyese të tretshme për bimë në plehrat artificiale dhe marrja e mostrave për analiza laboratorike bëhen në përputhje me rregulloren (EC) Nr. 2003/2003 që ka të bëjnë me plehrat dhe direktivat tjera të EEC. 

Neni 4

Shenjat dhe deklarimet për materiet ushqyese të tretshme të plehrave artificiale

1. Përmbajtja e materieve ushqyese të tretshme për bimë e plehrave artificiale deklarohet në etiket duke i përdorur simbolet kimike të elementeve dhe formulat e tyre kimike komplekse:

(1) azoti (N), 

(2) fosfori (P), pentoksidi i fosforit (P2O5), 

(3) kaliumi (K), oksidi i kaliumit (K2O), 

(4) kalciumi (Ca), 

(5) oksidi i kalciumit (CaO),

(6) karbonat kalciumi CaCO3 

(7) magnezi (Mg), 

(8) oksidi i magnezit (MgO),

(9) karbonet magnezi MgCO3 

(10) natriumi (Na),  

(11) oksidi i natriumit (Na2O), 

(12) sulfuri (S), 

(13) treoksidi i sulfurit (SO3), 

(14) bori (B), 

(15) bakri (Cu), 

(16) kobalti (Co), 

(17) hekuri (Fe), 

(18) mangani (Mn), 

(19) molibdeni (Mo), 

(20) zinku (Zn)
Neni 5

Faktorët llogaritës

1. Nëse përbërësi i materies ushqyese të tretshme është i paraqitur për përdorim si element kimik në vend të përbërësit kimik, atëherë për të shndërruar atë në element kimik duhet të zbatohet përdorimi i faktorit llogaritës përcjellës. 

2. Kur përmbajtja e fosforit dhe kaliumit është e paraqitur si element kimik, referimet në formë të oksideve do të jenë të lexuara sikur të ishin në formë elementare. Vlerat numerike duhet të konvertohen duke përdorur faktorët llogaritës në vijim:

(1) fosfor (P) = pentoksid fosfori (P2O5) × 0,436 dhe 

(2) kalium (K) = oksid kaliumi  (K2O) × 0,830.

3.   Për konvertimin e përmbajtjes së oksidit të kalciumit, oksidit të magnezit, oksidit të natriumit, dhe trioksidit të sulfurit në kalcium, magnez, natrium, dhe sulfur, përdoren faktorët në vijim:

(1) kalcium (Ca) = oksidi i kalciumit (CaO) × 0,715;

(2) kalcium (Ca) = karbonat kalciumi (CaCO3) x 0.4;

(3) magnezi (Mg) = oksidi i magnezit (MgO) × 0,603;

(4) magnezi (Mg) = karbonat magnezium (MgCo3) x 0.0288 

(5) natrium (Na) = oksidi i natriumit (Na2O) × 0,742; 

(6) sulfur (S) = trioksidi i sulfurit (SO3) × 0,400.

Neni 6

Devijimet e lejuara për përbërjen e makro lëndës ushqyese të deklaruar

1. Devijimet e lejuara nga përbërja e deklaruar më të ulët apo më të lartë sa i përket lëndës ushqyese të tretshme për bimë është e përcaktuar në këtë Udhëzimi Administrativ.

2. Devijimi i lejuar për përbërjen e deklaruar të formave të azotit dhe pentoksidit të fosforit të tretshëm është një e dhjeta e peshës së përgjithshme të përbërjes së materies ushqyese të tretshme për bimë me maksimum 2% dhe që përbërja e përgjithshme e materies ushqyese mbetet brenda limiteve të përcaktuar në këtë Udhëzim Administrativ.

Neni 7

Përmbajtja e kalciumit, magnezit, natriumit dhe sulfurit

1. Përmbajtja e kalciumit, magnezit, natriumit dhe sulfurit mund të deklarohet si përmbajtje e lëndëve ushqyese sekondare e plehrave, që sigurojnë se këto elemente janë të pranishme së paku në minimumin e sasive të definuar si më poshtë:

a) 2 % oksid kalciumi (CaO), i.e. 1,4 % Ca;

b) 2 % oksid magnezi (MgO), i.e. 1,2 % Mg;

c) 3 % oksid natriumi (Na2O), i.e. 2,2 % Na;

d) 5 % trioksid sulfuri (SO3), i.e. 2 % S.

2.  Përmbajtja e Kalciumit, Magnezit, Natriumit, dhe Sulfurit duhet të shprehen në mënyrat si vijojnë:

(1) Përmbajtja e përgjithshme e shprehur në përqindje të plehrave për peshë;

(2) përmbajtja e përgjithshme dhe përmbajtja e tretshme në ujë, e shprehur në përqindje të plehrave me masë, ku përmbajtja e tretësirës është së paku çereku i përmbajtjes së përgjithshme;

(3) Kur elementi është tërësisht i tretshëm në ujë, vetëm përmbajtja e tretshme në ujë duhet të deklarohet si përqindje e masës.

3. Devijimet e lejuara të përbërjes së magnezit, natriumit dhe sulfurit siç janë të deklaruara, mund të lejohen për një të katërtën nga deklaracioni i këtyre përbërësve në maksimum deri 0.9% të shprehura me terme absolute për oksid magnezi, oksid natriumi dhe treoksid sulfuri (llogaritja e faktorëve: për magnez 0.55, për natrium 0.67 dhe për sulfur 0.36).

Neni 8

1. Vetëm sulfati i kalciumit dhe përbërësit e klorurit të kalciumit të listuar në këtë Udhëzim Administrativ mund të deklarohen si kalcium mineral i plehrave. 

2. Përbërja e kalciumit të tretshëm në plehrat e lëngëta siç është përcaktuar në këtë Udhëzim Administrativ shënohet në etiket kur përbërja e tij është me e lartë se 8% e paraqitur si oksid kalciumi (5.7% kalcium).

3. Devijimet e lejuara lidhur me përbërjen e kalciumit si materie ushqyese, mund të jenë një e katërta nga deklaracioni në maksimal 0.9% të vlerës absolute të paraqitur të oksidit të kalciumit (faktori llogaritës: 0.64 për kalcium).

Neni 9

Etiketimi i plehrave minerale që përmbajnë makro përbërës dhe përbërës sekondar

1. Informatat përcjellëse në etiket duhet të jenë të vendosura në vend të dukshëm qartë dhe lehtë të lexueshme si dhe të pashlyeshme. Në etiketën e plehrave të cilat përmbajnë makro përbërës dhe përbërës sekondar duhet të jepen të dhënat siç janë: 

(a) të shënohet çart me shkronja të mëdha që nënkupton se janë plehra artificiale (shënohet: PLEH ARTIFICIAL).

(b) Tipi ose lloji i plehrave duhet të shënohet në paketim-etiket.

(c) Të shënohet përmbajtja e përbërësve të plehrave artificiale sikurse që është përcaktuar në nenin 4 të këtij Udhëzimi Administrativ. Krahas kësaj, pos shenjave të identifikimit shënohet pesha, përqindja e përmbajtjes së përbërësve e shënuar me numra.

(d) Përbërësit e materieve ushqyese në plehrat e lëngëta duhet të shënohet në përqindje si dhe përbërësit e tjerë po ashtu identifikohen me përqindje të paraqitura me numra.

(e) Nëse përbërësit tjerë janë të përfshirë në plehrat minerale ato duhen të shënohen dhe të identifikohen sipas të dhënave të mëposhtme:

(a) O5 ose P;

(b) K2O ose K;

(c) CaO ose Ca;

(d) MgO ose Mg;

(e) Na2O ose Na;

(f) SO3 ose S;

2. Me këtë Udhëzim Administrativ rregullohet: pasqyrimi i përmbajtjes së azotit, fosforit dhe kaliumit për plehrat artificiale të vendosura në treg:

(1) azoti pasqyrohet në formë të elementit (N), 

(2) fosfori dhe kaliumi pasqyrohen në formë elementare si (P, K), ose vetëm në formë të oksideve (P2O5-pentoksid i fosforit dhe K2O-oksidi i kaliumit). Fosfori dhe Kaliumi mund të paraqiten njëkohësisht në formë elementare dhe në formë të oksideve. 

3. Kalciumi, magnezi, natriumi dhe sulfuri në përmbajtje të materieve sekondare ushqyese të tretshme në plehra artificiale dhe të materieve ushqyese primare të tretshme në plehra artificiale të vendosura në treg, duhet të përshkruhen:

(1) në formë të oksideve (CaO, MgO, Na2O, SO3) ose 

(2) në formë elementare (Ca, Mg, Na, S) apo 

(3) në të dy format bashkërisht.

4. Të dhënat për përmbajtjen e përbërësve të materieve ushqyese të tretshme në plehrat e lëngëta paraqitet pesha për vëllim e caktuar për përdorim (kg/hl ose gr/lit)

5. Pesha neto apo bruto duhet të shënohet në etiket. Nëse pesha e përgjithshme është e dhënë në etiket, pesha e materialit për paketim jepet në një pjesë tjetër të ambalazhit.

6. Jepen të dhënat për emrin e plehut, prodhuesit-marka e fabrikës, emri i dhe adresa e prodhuesit dhe të dhënat e tjera të plota të përcaktuara me këtë Udhëzim Administrativ.

Neni 10

Etiketimi i plehrave të cilat përmbajnë mikro përbërës

1. Informatat përcjellëse me shkrim duhet të jenë të vendosura qartë, lehtë të lexueshme dhe të pashlyeshme në paketime të plehrave të cilat përmbajnë mikro përbërës:

(1) duhet të shënohen dallueshëm ose qartë me shkronja të mëdha që nënkupton se janë mikro përbërës të plehrave artificiale.

(2) Shenjat dalluese për tipin e plehut mineral.

(3) Shënohen qartë “i përzier me mikro pËrbërës” dhe përcillet me emrin e mikro përbërësit me simbole kimike siç është përcaktuar me këtë Udhëzim Administrativ. Nëse në plehra minerale ka të përzier mikro përbërës shenjat e tyre duhet të shënohen sipas radhës së alfabetit.

(4) Nëse një mikro përbërës ose pjesë e tij që është e lidhur në formën organike molekulare në plehra duhet të përcillet me shenjat ose emrin e mikro përbërësit (B, Co, Cu, Fe, Mn, Mo, Zn).
Neni 11

1. Dozat dhe format e përdorimit, format e tretshmërisë në tokë dhe format e shfrytëzimit të tyre për zhvillimin  e bimëve duhet të jenë informacione shtesë që shënohen në tiketë apo paketim dhe në materialet deklaruese të prodhuesit që i shoqërojnë plehrat artificiale. 

2. Kur mikro materiet ushqyese janë kimikisht të lidhura me molekulë organike, përmbajtja e mikro materieve ushqyese si përbërës në plehra duhet të deklarojë përmbajtjen e  tretshmërisë vijuese në ujë si përqindje nga masa e produktit, e shoqëruar me shkrim me njërën nga termat “I KOMPONUAR ME” “chelated by”, apo “I PËRBËRË ME” “complexed by” me emrin e molekulës organike.

Neni 12

1. Për plehrat e përzier vendoset përshkrimi apo shenja “i përzier” dhe shoqërohet i shënuar me emërtimin e llojit të plehut dhe lëndët ushqyese të përfshira në të ku shënohen edhe simbolet përkatëse kimike për përbërësit e plehut.

2. Përmbajtja e mikro materieve ushqyese duhet ta përcaktojë përmbajtjen totale të shprehur si përqindje të plehrave në masë dhe përmbajtjen e tretshme në ujë e shprehur si përqindje e plehrave nga masa apo pesha e përgjithshme zakonisht ku përmbajtja e tretshmërisë është së paku gjysma e përmbajtjes totale. 

Neni 13 

Devijimet e lejuara për mikro përbërësit e plehrave minerale

1. Përmbajtja e mikro përbërësve në plehra artificiale mund të ndryshoj nga vlera maksimale e deklaruar:

(1) 0.4% e shprehur në vlerë absolute të përmbajtjes me vlerë më tepër se 2% të përbërësi (e shprehur në vlerën e përqindjes së plehut)

(2) Një e pesta e vlerës absolute për përbërësit të cilët nuk kalojnë më shumë se 2% të përbërësit (e shprehur në vlerën e përqindjes së përbërësve të plehut)

Neni 14

Përmbajtja minimale e mikro përbërësve të materieve ushqyese të tretshme për bimë në plehra artificiale
1. Përmbajtja minimale e përzierjeve të mikro përbërësve të materieve ushqyese të tretshme për bimë në plehra të ngurtë apo të lëngët duhet të jetë si më poshtë:

	Përbërësit
	Plehrat artificiale, veçanërisht në formë minerale (%)
	Plehrat minerale në formën e komponuar ose të përbërë (%)

	Bori (B)
	0.2
	0.2

	Kobalti (Co)
	0.02
	0.02

	Bakri (Cu)
	0.5
	0.1

	Hekuri (Fe)
	2.0
	0.3

	Mangani (Mn)
	0.5
	0.1

	Molibdeni (Mo)
	0.02
	-

	Zinku (Zn)
	0.5
	0.1


(1) Përmbajtja e përgjithshme e sasisë më të ulët në përzierje të plehrave të ngurtë duhet të jetë 5% nga pesha e përgjithshme e plehut;

(2) Përmbajtja e përgjithshme e sasisë më të ulët në përzierje të plehrave të lëngët duhet të jetë 2% nga pesha e përgjithshme e plehut; 

2. Përmbajtja e mikro materieve ushqyese të tretshme për bimë në plehrat minerale për plehërimin nëpërmes tokës të cilat përmbajnë mikro materie ushqyese të tretshme për bimë si shtesa ose materie ushqyese të tretshme sekondare mund të jetë si më poshtë:

	Përbërësit
	Tokat e punueshme 
ose livadhe (%)
	Hortikulturë (%)

	Bori (B)
	0.01
	0.01

	Kobalti (Co)
	0.002
	-

	Bakri (Cu)
	0.01
	0.002

	Hekuri (Fe)
	0.5
	0.02

	Mangani (Mn)
	0.1
	0.01

	Molibdeni (Mo)
	0.001
	0.001

	Zinku (Zn)
	0.01
	0.002


3. Përmbajtja e mikro materieve ushqyese të tretshme për bimë në plehrat minerale për plehërimin nëpërmes gjethit (plehërimi foliar) të cilat përmbajnë mikro materie ushqyese ose materie sekondare duhet të jetë si më poshtë: 

	Përbërësit
	(%)

	Bori (B)
	0.01

	Kobalti (Co)
	0.002

	Bakri (Cu)
	0.002

	Hekuri (Fe)
	0.02

	Mangani (Mn)
	0.01

	Molibdeni (Mo)
	0.001

	Zingu (Zn)
	0.002


4. Nëse plehrat përmbajnë mikro materie ushqyese, një pjesë e të cilave apo e tëra janë kimikisht të lidhura me molekula organike, emri i mikro - materies ushqyese shoqërohet me shkrimin për cilësitë si në vazhdim: “I KOMPONUAR ME” dhe shënohet emri i reagensit të komponimit apo shkurtesa e tij:

5. Reagensi i komponimit: natrium, kalium, acidit të amonit ose kripërat e amonit:

(1) etilen diamin tetra acid acetik 
EDTA – C10H16O8N2

(2) dietilen treamin penta acid acetik 
DPTA - C14H23O10N3

(3) etilen diamin-di (O-hidroksifenil) acid cetik 
EDDHA – C18H20O6N2

(4) hidroksid-2 etilen diamin acid triacetik 
HEEDTA – C10H18O7N2
(5) etilendiamin-di (O-hidroksi P-metil fenol) acid acetik 
EDDHMA – C20H24N2O6
(6) etilen diamin di (5-karboksi-2-hidroksifenil) acid acetik 
EDDCHA – C20H20O10N2
(7) reagensat e përbërë.

                                                 Neni 15

1. Normat e përcaktuara me këtë Udhëzim Administrativ aplikohen tek produktet që janë vendosur në treg si plehra të përbërë apo të përzier, e që përfaqësojnë pjesën e materieve ushqyese të tretshme për bimë me qëllim të përdorimit të tyre në bujqësi, që janë të formuluara nga një apo më shumë përbërës të materies ushqyese të tretshme për bimët apo elemente të plehërimit dhe që janë përcaktuar si:

(1) Plehrat inorganike me lëndë ushqyese primare që përmbajnë elementet kryesore të plehërimit të përbëra me vlera të konsiderueshme të materieve ushqyese të tretshme për bimë si azoti, fosfori dhe kaliumi, 

(2) Plehrat inorganike me lëndë ushqyese sekondare që përmbajnë    kalcium, magnez, natrium, sulfur dhe

(3) Plehrat inorganike me mikro materie ushqyese që përmbajnë elemente në sasi të vogla si, bori, kobalti, bakri, hekuri mangani, molibdeni, zinku, etj.

Neni 16

Paketimi i plehrave artificiale

1. Plehrat artificiale lejohen të qarkullojnë dhe vendosen në treg si:

(1) ngarkesa siç është i prodhuar dhe i pa paketuar pa sasi të kufizuar në kontejner; 

(2) në ambalazhe apo paketime 25, 40 ose 50 kg (të lirë, të grumbulluar apo të mbyllur në paleta;

(3) në thasë më të mëdhenj se 100 kg

(4) në kontejnerë prej 500-1000 kg

(5) në formë të lëngët

2. Ambalazhi duhet të jetë i mbyllur mirë, kontejnerët me sasi mbi 500 kg gjithashtu mbyllen me bravë në atë mënyrë që kur të hapet ambalazhi apo brava, shenja e bravës apo ambalazhi duhet të rezultojnë që është prishje e paqëndrueshme dhe të sigurojnë që plehrat i përmbushin nevojat e cilësisë dhe sigurisë të deklaruara nga prodhuesi.
Neni 17

Identifikimi i lirë dhe informatat shtesë

1. Në ambalazhin e plehrave artificiale duhet të shënohen edhe këto të dhëna: 

(1) udhëzimet me shenja për ruajtje dhe deponim

(2) udhëzimet specifike për përdorimin e plehrave edhe

(3) dhe vlerësimi i dozës, kushtet e përshtatshme të përdorimit që i përshtaten tokës dhe kushteve të bimëve nën të cilat kushte bëhet edhe përdorimi i atyre plehrave

Neni 18

Identifikimi i Paketimeve dhe dokumenteve shoqërues

1. Para vendosjes së plehrave artificiale në tregun e Kosovës, apo para arritjes në doganë në rastet e importimit, prodhuesi apo importuesi duhet t’i shënoj paketimet e plehrave me shenja të identifikimit. Nëse plehrat janë të paketuar, këto shenja të identifikimit duhet të vendosen në paketime apo si etiketa të ngjitura. 

2. Nëse plehrat janë të pa paketuara në sasi në trup ashtu siç është i prodhuar dhe i pa paketuar, atëherë shenjat duhet të paraqiten në dokumentin shoqërues që e përcjellë plehun artificial.

Neni 19

Dallueshmëria
Prodhuesi apo importuesi duhet ta sigurojë dallueshmërinë e plehrave artificiale njeri me tjetrin, të ruajë shënimet dhe dokumentet e origjinës së plehrave për periudhën gjersa plehrat të janë të vendosura në treg dhe këto shënime duhet të jenë në dispozicion për inspektimin nga ana e autoriteteve kompetente përderisa plehrat artificiale gjenden në treg dhe me mundësi edhe për një periudhë pasi që prodhuesi ndalon furnizimin me atë produkt.

Neni 20

Për plehrat e azotit që për nga natyra e caktuar e rrezikshmërisë së plehrave të nitratit të amonit me përmbajtje të lartë të azotit (eksploziv), mund të parashtrohen masat plotësuese me Udhëzim Administrativ të veçantë dhe verifikimet e mëtutjeshme bëhen në përputhshmëri me direktivën e këshillit 91/676/EEC. 
Neni 21
Regjistrimi dhe forma e regjistrimit

Autorizimi i tregtimit të plehrave artificiale dhe regjistrimi i tyre

1. Lloji i plehrave artificiale mund të përfshihet në listën e plehrave të autorizuar për tregtim në Kosovë nëse:

(1) Jep lëndë ushqyese që tregojnë efikasitet sipas deklaratës së prodhuesit 

(2) Sigurohen vrojtime të përshtatshme, analiza dhe metoda të kërkuara të testimit,

(3) Nën kushte normale të përdorimit të tyre në bujqësi, nuk ka efekte të dëmshme për njerëzit, kafshët, shëndetin e bimëve dhe mjedisin.

(4) Është i regjistruar sipas proceduarve të regjistrimit

2. Procedurat e regjistrimit për lejimin e vendosjes në tregun e Kosovës janë të përcaktuara në Nenin 4 paragrafi 4.1-4.10 të ligjit Nr. 2003/10 për plehrat artificiale.

Neni 22

Formulari për regjistrimin e plehrave artificiale

Përshtatja e masave të përcaktuara me ligjin për plehrat artificiale Nr. 2003/10 dhe këtë Udhëzim Administrativ, siç janë mostrimi dhe metodat e analizave, duhet t’i përcjellin procedurat e përcaktuara të vendeve të komunitetit Evropian sipas direktivave përkatëse, dhe do të përdorin standardet Evropiane referenca të cilat janë të publikuara në Protokollin Zyrtar të Unionit Evropian.

Neni 23

1. Formulari për regjistrimin e plehrave tërhiqet në DPMB përkatësisht pran zyrës së administratorit të shërbimit rregullues për plehra artificiale në MBPZHR. 

2. Plotësimi i të dhënave të kërkuara bëhet me shkrim, ndërsa të dhënat tjera shtesë i bashkëngjiten formularit për regjistrim të plehrave artificiale. 

Neni 24

Certifikata e regjistrimit dhe numri i autorizimit për vendosjen në treg të plehrave artificiale lëshohet nga ministri me propozim të shërbimit rregullues për plehra artificiale.
Neni 25

Shqyrtimin e kërkesave për regjistrimin apo autorizimin e vendosjes në treg të plehrave artificiale e bënë shërbimi rregullues për plehra artificiale që është i krijuar me vendim të ministrit.
Neni 26

Shkeljet e këtij Udhëzimi Administrativ sanksionohen me nenin 15 të Ligjit për Plehra Artificiale.

Neni 27

Ky Udhëzim Administrativ hynë në fuqi ditën e nënshkrimit.

Prishtinë me 01.08.2006 

                                                 

            Zv. Ministri i  Ministrisë së Bujqësisë 

                                                         Pylltarisë dhe Zhvillimit Rural

                                                Tomë Hajdaraj

                                                                                           ____________

